NDI FILIPAI

B :s

ISI'1

Pol na Timoti, ndi-oru nke Kraist Jisus, nédegara ndi nso nile nime Kraist Jisus ndi no na
Filipai akwukwo, ha na ndi nélekota unu anya na ndi n€jere unu ozi:

2 Amara diri unu na udo nke si n'aka Chineke, b Nna-ayi, na Onye-nwe-ayi Jisus Kraist
puta.

3 Anamekele Chinekem na ncheta nile m'nécheta unu,

4 mbe nile n'aririo nile m'narioro unu nile nario aririo ahu nime onu,

® n'ihi nnweko unu nwekoro n'izisa ozi gma site n'ubochi mbu rue ubu a;

6 ebe m'tukwasiworo obim n'otll ihe nka, na Onye malitere ilu ezi olu nime unu galuzu ya
rue ubochi Jisus Kraist:

7 dika o ziri ezi ka m'tukwasi uchem n'ihe a bayere unu nile, n'ihi na enwerem unu n'obim,
ebe unu nile bu ndi nésom n'inweko amara, ma nime abum ma nime ngopu nke ozi oma
na ime ka o guzosie ike.

8 N'ihi na Chineke bu onye-ama nkem, ot agu unu nile nagusim ike n'obi-ebere nke
Kraist Jisus.

9 Nka ka m'nékpe kwa ekpere, ka ihu-n'anya-unu we nababiga kwa 6ké kari nke-uku nime
nmazu na nghota nile;

10 ka unu we nwa ihe ha na ibe-ha di iche; ka unu we di ocha n'obi ghara kwa isu ngongo
rue ubochi nke Kraist;

I ebe unu gabu ndi juputaworo na nkpuru nke ezi omume, nke sitere n'aka Jisus Kraist,
ka Chineke we nwe ebube na otuto.

12 Ma anamezube ka unu mara, umu-nnam, na, kama ihe 0zo, onodum emewo ka ozi
oma ga n'iru;

13 ya mere abum putara ihé nime Kraist na Pritoriom dum, ya na n'ebe ndi nile foduru no;
14 0 me kwa ka ndi ka n'onu-ogugu n'etiti umu-nna nime Onye-nwe-ayi nwebiga anya-ike
oké ikwu okwu Chineke natughi egwu, ebe ha tukwasiworo obi site n'abum.

15 0O bu ezie na ufodu nékwusa Kraist-ayi obuna n'ihi ekworo na esem-okwu; ma ufodu
nékwusa kwa Ya n'ihi na o di ha ezi nma:

16 ndia neme ya site n'ihunanya, ebe ha matara na edorom ka m'we gopu ozi oma:

17 ma ndi ahu nékwusa Kraist-ayi site n'ikpa-iche-iche, o bughi n'idi-ocha-n'obi, ebe ha
néche na ha géwelirim nkpabu n‘abum.

18 Gini kwa? 0 bu nani na n'uzo o bula, ma o bu n‘aghugho ma-obu n'ezi-okwu, anékwusa
Kraist; nime nka ka m'nanuri kwa onu, e, m'ganuri kwa onu nime ya.

19 N'ihi na amataram na nka géme ka m'nwe nzoputa, site n‘aririo-unu na nnyezu nke Mo



nke Jisus Kraist,

20 dika olile-anya siri ike na ntukwasi-obi nkem si di, na n'ine o bula o dighi ihere gémem,
kama na agéme kwa ka Kraist di uku n‘arum ubu a, ott o di mbe nile, ma o bu site na ndu,
ma-obu site n'onwu, nime nkwuwa-okwu nile.

21 N'ihi na n'ebe m'no idi ndu bu Kraist, inwu anwu bu kwa uru.

22 Ma o buru na idi ndu n‘anu-aru bu 0kém, nka bu nkpuru nke olum: ihe m'garoputa kwa
amaghi m.

23 Ma anom n'ebe di nkpa n'etiti ine abua ndia, ebe agu ila na ino n'ebe Kraist no nagum;
n'ihi na o kachasi nma nke-uku:

24 ma inogide n'anu-aru dikariri nkpa n'ihi unu.

25 Ebe m'tukwasiworo obi m n'ihe a, amataram na m'ganogide, nogide kwa n'etiti unu nile,
ime ka unu ga n'iru nu kwa onu nke okwukwe;

26 ka inya-isi-unu we babiga 6ké nime Kraist Jisus n'arum site n'obibia m'gabiakute unu
0z0.

27 Nani nébinu obi dika ndi ala elu-igwe n'uzo kwesiri 0zi oma nke Kraist: ka 0 gabu, ma
m'bia hu unu ma-obu na anoghm, ka m'we nu ihe bayere onodu-unu, na unu néguzosi ike
n'otu Mo Nso, néwere kwa ot nkpuru-obi lukoro okwukwe nke ozi gma ahu ogu si-ike;

28 ghara ikwe ka ndi nemegide unu me ka unu tua ujo n'ine o bula: ebe nke ahu bu ihe
néme ka ila-n'iyi putara ha ihé, ma 0 néme ka nzoputa-unu puta ihé, nka site-kwa-ra na
Chineke;

29 n'ihi na unu ka enyeworo ya n'amara n'ihi Kraist, o0 bughi nani ikwere na Ya, kama ihu
kwa ahuhu n'ihi Ya:

30 ebe unu nwere otu nba ahu nke unu huru n'arum, ubu a ka unu nanu kwa na o di
n‘arum.

ISI 2

Ya mere 0 buru na nkasi-obi 0 bula di nime Kraist, 0 buru na ngugu-obi o bula nke ihu-
n'anya di, 0 buru na nnweko o bula nke Mo Nso di, 0 buru na obi-ebere na ime-ebere 0
bula di,

2 menu ka onum juputa, ka unu we tukwasi uche-unu n'otti ihe ahu, nwe kwa ot
ihunanya ahu, nénweko otu nkpuru-obi, nénwe otu uche;

3 unu emela ihe 0 bula n'uzo ikpa-iche-iche ma-obu n'uzo icho otuto efu, kama n'obi di
ume-ala naguritanu ibe-unu na ndi ka unu onwe-unu nma;

4 unu nile n'ott n'otu elela ihe nke aka unu anya, kama unu nile n'otl n'ott le kwa ihe nke
madu-ibe-unu anya.

5 Nwenu uche a nime onwe-unu, nke di kwa nime Kraist Jisus:

6 Onye, 0 bu ezie na O diri n'udi nke Chineke na mbu, ma O gughi ya n'ine O géjidesi ike,
bu ira ka Chineke,

7 kama O mere Onwe-ya ihe-efu, n'inara udi nke orti, ewe me Ya n'oyiyi nke madu;

8 ebe ahuru Ya ka O di ka madu n'oyiyi-Ya, O wedakwara Onwe-ya, we buru Onye nana
nti rue onwu, bd onwu nke obe.

9 N'ihi nka Chineke welikwara Ya elu nke-uku, were kwa amara nye Ya aha ahu nke kariri
aha nile o bula elu;

10 ka o gabu n'aha Jisus ka ikpere nile we bue n'ala, nke ihe nile di n'elu-igwe na ihe nile
di n'elu uwa na ihe nile di n'okpuru ala,



1 ka ire nile 0 bula we kwuputa kwa na Jisus Kraist bu Onye-nwe-ayi, ka ewe nye
Chineke, bl Nna, otuto.

12 Ya mere, ndi m'huru n'anya, dika unu nara nti mbe nile, 0 bughi nani mbe m'no n'etiti

unu nke-uku;

13 n'ihi na 0 bu Chineke Onye nalusi olu ike nime unu ichg-acho-unu na ilusi-olu-ike-unu,
n'ihi na o di Ya ezi nma.

14 Menu ihe nile n&jighi ntamu na iru-uka o bula;

15 ka unu we gho ndi nadighi ita uta ndi naghoghi kwa aghugho, umu Chineke ndi
anapughi ita uta n'etiti obo bagoro abago nke nénwe kwa anya-uhie, ndi anahu unu n'etiti
ha dika ndi nénye ihé n'uwa,

16 néche okwu nke ndu n'iru madu; ka m'we nwe ihe inya isi nye n'ubochi nke Kraist, na
abaghi m oso n'efu, na adobughkwam onwem n'olu n'efu

17 E, o buru kwa na anawusim dika aja-ihe-onunu n'elu aja na ifé-ofufé nke okwukwe-unu,
anamanuri onu, so kwa unu nile nanuri onu:

18 n'ott uzo ahu unu onwe-unu, nuri-kwa-nu onu, sokwam nanuri onu.

19 Ma anamele anya nime Onye-nwe-ayi Jisus na m'gézigara unu Timoti 0s0s0, ka mu
onwem we nwe kwa obi-uto, mbe m'mara onodu-unu.

20 N'ihi na enweghi m onye 0 bula nke nkpuru-obi-ya yiri nke ya, bt onye géchebu onwe-
ya bayere onodu-unu n'ezie.
21 N'ihi na ha nile nacho ihe nke aka ha, o bughi ihe nke Jisus Kraist,

22 Ma unu mara onwunwa-ya, na, dika nwa néso nna-ya, ot a ka o sorom buru ortl n'izisa
0zi oma.

23 Ya mere, onye a ka m'néle anya na m'géziga ya n'otli oge ahu, mbe ¢ bula m'gahu otu
0 gadirim:

24 ma anamatukwasi obim nime Onye-nwe-ayi na mu onwem gabia kwa 0s0s0.

25 Ma anamagu ya ihe di nkpa izigara unu Epafrodaitos, bl nwa nna m na onye mu na ya
naluko olu, onye mu na ya nébuko kwa agha, onye buru kwa onye-ozi-unu na onye néefé
ofufé ibo nkpam;

26 ebe agu unu nile nagusi ya ike, obi lo-kwa-ra ya miri, n'ihi na unu nuru na aru-ya adighi
ike:

27 n'ihi na aru-ya adighi ike n'ezie, 0 no kwa nso gnwu: ma Chineke mere ya ebere; ma o
bughi nani ya onwe-ya, kama mu onwem kwa, ka m'we ghara inwe ihe-nwuta n'elu ihe-
nwuta.

28 Ya mere 0 nanukarim oku n'obi iziga ya, ka 0 gabu, mbe unu huru ya 0z0, ka unu we
nuria onu, ka mu onwem we nwe kwa ihe-nwuta nke dikariri nta.

29 Ya mere werenu onu nile nara ya nke-oma nime Onye-nwe-ayi; nasopuru-kwa-nu ndi di
oty a:

30 n'ihi na 0 bu n'ihi olu Kraist ka 0 biaruru onwu nso, nékwere itufu ndu-ya, ka o we mezu
ihe foduru unu ime n'ife-ofufé-unu n'ebe m'no.

ISI 3

Nke foduru, umu-nnam, nanurinu onu nime Onye-nwe-ayi. ldegara unu otu ihe ndia
n'akwukwo, n'ezie ¢ bughi ihe-nsobu n'ebe m'ng, ma n'ebe unu no ¢ bu ihe-ntukwasi-obi.

2 Lezienu nkita ahu nile anya, lezienu ndi-olu 0jo ahu anya, lezienu obibi-aru ahu anya:



3 n'ihi na ayi onwe-ayi bu ndi obibi-tgwu, ndi ji Mo nke Chineke nékpe ekpere, ndi nanya
kwa isi nime Kraist Jisus, ndi natukwasighi kwa obi n‘anu-aru-ayi:

4 0 bu ezie na mu onwem puru itukwasi obi gbuna n'anu aru: o0 buru na onye o bula 0zo
néché na ya puru itukwasi obi n'anu-aru, mu onwem puru itukwasi obi n'anu-aru kari:

% ebirim Ggwl n'ubochi nke-asato, esiterem n'umu Israel, site kwa n'ebo Benjamin, abum
onye-Hibru nke sitere na ndi-Hibru; n'akuku iwu, abumri onye-Farisi;

6 n'akuku inu-oku-n'obi, anamesoburi nzuko Kraist; n'akuku ezi omume nke di nime iwu,
ahuru na adighi m ita uta.

7 Otl o di, ihe o bula nke baram urt, ihe ndia ka m'guru n'ihe-iyi n'ihi Kraist-ayi.

8 E, tukwasi kwa, anamagu kwa ihe nile n'ihe-iyi n'ihi okika nke omuma Kraist Jisus, bl
Onye-nwem: Onye m'yiri iyi ihe nile nkem n'ihi Ya, anamagu kwa ha n'ihe-nkpofu, ka m'we
rita Kraist n'uru,

9 ewe hum nime Ya, nénweghi ezi omume 0 bula nke akam, bu nke sitere n'iwu, kama
nénwe ezi omume ahu nke okwukwe ekwere na Kraist néweta, bd ezi omume ahu nke
sitere na Chineke n'elu okwukwe:

10 ka m'we mara Ya, na ike nke nbilite-n'onwu-Ya, na nnweko nke ahuhu-Ya nile, n'ihi na
anéme ka mu na Ya nweko otU udi n‘'onwu-Ya;

o buru na uzo o bula di m'gési ru isi na ndi nwuru anwu bilite.

12 O bughi na anataram ya-ri, ma-obu na emewom ka m'zue oké ubu a: ma anamabaso,
ka m'we jide, ma o buru na 0 gékwem, ihe ahu nke Kraist Jisus jide-kwa-ram n'ihi ya.

13 Umu-nnam, mu onwem agughi onwem na ejidewom rue ubu a: ma otu ihe ka m'néme,
ebe m'néchezo ihe nile di n‘azu, nésetipu kwa aka n'ebe ihe nile di n'iru di,

14 anamabakuru oké iba-0so ka m'we nata ihe anabata n'oso nke okpukpo di elu nke
Chineke nime Kraist Jisus.

15 Ya mere, ka ayi ra, bu ndi tozuru oke, ka ayi tukwasi uche na nka: o buru kwa na unu
tukwasi uche n'ihe o bula n'uzo di iche, obuna nka ka Chineke gékpughere unu:

16 nani nka, n'ihe ahu ayi baruru, ka ayi nagazi dika ihe ahu si di.

17 Umu-nnam, dinu n'otd n'inomim, néle-kwa-nu ndi néjeghari otd a, ot unu nwere ayi
dika ihe-atu

18 N'ihi na otutu néjeghari, ndi m'nagwari unu okwu bayere ha otutu oge, ma ubu a o bu
kwa n'akwa ka m'nagwa unu, na ha bu ndi-iro obe nke Kraist:

19 ndi ogwugwu-ha bu ila-n'iyi, ndi chi-ha bu afo-ha, ndi otuto-ha di kwa n'ihere-ha, ndi
natukwasi uche n'ihe uwa.

20 N'ihi na ala-ayi di n'elu-igwe ubu a; site n'ebe ayi néchesi kwa Onye-nzoputa ike, bl
Onye-nwe-ayi Jisus Kraist:

21 Onye geme aru nke onodu-ayi di ala ka o nwe oyiyi ohu, ka ya na aru nke ebube-Ya we
nweko otu udi, dika ilusi-olu-ike ahu si di nke O ji pu obuna ido ihe nile n'okpuru Onwe-ya.

IS1 4

Ya mere, umu-nnam m'huru n'anya ndi agu unu nagusikwam ike, ohum na okpu-ezem,
guzosienu ike otd a nime Onye-nwe-ayi, ndi m'huru n'anya.

2 Ariom Yuodia, ariokwam Sintiki, ka ha tukwasi uche n'otu ihe ahu nime Onye-nwe-ayi.

3 E, ariokwam gi, onye ekekotaworo mu na gi n'ezie n'olu Chineke, yere ndinyom ahu aka,
n'ini na mu na ha bakosiri nba ike n'ozi oma, gi na Klement, na ndi foduru mu na ha
naluko olu, ndi aha-ha di n‘akwukwo nke ndu.



4 Nanurinu onu n'Onye-nwe-ayi mbe nile: m'gasi 0zo, Nanurinu onu.
5 Menu ka madu nile mara obi-oma-unu. Onye-nwe-ayi no nso.

6 Unu echebula onwe-unu n'ihe o bula; kama n'ihe nile o bula site n'ekpere na aririo, ya
na ekele, menu ka Chineke mara ihe nile unu nario.

7 Udo nke Chineke, nke kachasi uche nile, géche kwa obi-unu na échiché-uche-unu nche
nime Kraist Jisus.

8 Nke foduru, umu-nnam, ka ihe bu ezi-okwu ra, ka ha ra, bt ihe kwesiri nsopuru, ka ha
ra, ba ihe ziri ezi, ka ha ra, ba ihe di ocha, ka ha ra, ba ihe kwesiri ihu-n'anya, ka ha ra, bu
ihe ekwuru nke-oma; o buru na idi-nma o bula di, o buru kwa na otuto o bula di, nagukonu
ihe ndia.

9 lhe unu matara, nke unu nata-kwara, nke unu nu-kwa-ra, nke unu hu-kwa-ra n‘arum,
némenu ihe ndia: Chineke nke udo gangyere kwa unu.

10 Ma anuri rim onu nke-uku nime Onye-nwe-ayi, na ubu a n'oge a unu malitere ohu
itukwasi uche n'ihe bayerem; nke unu natukwasiri uche-unu nime ya n'ezie, ma unu
enweghi oghere.

O bughi na anamekwu okwu bayere nkpa: n'ihi na mu onwem mutara, n'onodu o bula
m'ngQ, inwezu nime ya ihe nile nakpam nkpa.

12 Amataram uzo iweda onwem, amata-kwa-ram uzo ibabiga 6keé: n'ihe 0 bula na n'ihe
nile eziwo mu ihe-omimi a, bl ing n'afo-ojuju na ino kwa n'agu, ibabiga éké na ing kwa na
nkpa.

13 Enwerem ike n'ihe nile nime Onye ahu Nke némem ka m'di ike.

14 0Ota o di, unu mere nke-oma, n'isom nweko nkpabum.

15 Ma unu onwe-unu makwara, ndi Filipai, na nime nmalite nke ozi oma, mbe m'siri na
Masedonia puta, 0 dighi nzuko Kraist ¢ bula nke mu na ya nwekoro ihe n'okwu bayere
onyinye na onina, ma-obughi nani unu onwe-unu;

16 n'ihi na gbuna na Tesalonaika unu zigara otu mbe ziga kwa mbe 0z ibom nkpa.

17 0O bughi na anamacho onyinye ahu; kama anamacho nkpuru ahu nke naba uba iguyere
unu.

18 Ma enwezuwom ihe nile, anamababiga kwa 6ké: emewo ka m'zue ezl, ebe m'natara
n‘aka Epafrodaitos ihe nile si n'aka-unu bia, isisi nke ihe isi utg, aja nke ananara nke-oma,
nke nato Chineke ezi uto.

19 Ma Chinekem gényezu unu ihe nile o bula nakpa unu dika aku-Ya n'ebube si di, nime
Kraist Jisus.

20 Ma otuto diri Chineke-ayi, bd Nna-ayi, rue mbe nile ebighi-ebi. Amen.
21 Kelenu onye nso 0 bula nime Kraist Jisus. Umu-nna-ayi ndi mu na ha no nékele unu.
22 Ndi nso nile nékele unu, ma ndi nke ézi-na-ulo Sisa kachasi n'ikele unu.

23 Ka amara nke Onye-nwe-ayi Jisus Kraist dinyere mo-unu.

